
Ijtimoiy gumanitar fanlar

SIYOSAT
UDK:
NIZOLARNI HAL ETISHDA MEDIATSIYA INSTITUTINING O‘RNI VA AHAMIYATI
POJ1Ib U BHAYEHUE MHCTUTYTA MEOUALIUU B PASPELLEHUU CNTOPOB
ROLE AND IMPORTANCE OF THE INSTITUTE OF MEDIATION IN DISPUTE RESOLUTION
Maxkamov Dostonbek Shokir o‘g‘li*
1 Maxkamov Dostonbek Shokir o‘g’li — Chirchiq davlat pedagogika universiteti gumanitar

fanlar fakulteti, milliy g‘oya, ma’naviyat asoslari va
huqugq ta’limi kafedra o‘qituvchisi.

Annotatsiya
Mediatsiya deganda vositachi sifatida tanilgan mustaqil, holis uchinchi shaxs muzokaralarni olib boradigan va har ikki
tarafga vositachilik usullari yordamida nizoni hal gilishda yordam beradigan jarayon tushuniladi. Ushbu maqolada nizolarni hal
etishda mediatsiya institutining o‘rni va ahamiyati yoritib berilgan.
AHHOMayusa
Meoduayus — 3mo npoyecc, 8 KOMoOPOM He3asuCcUMas, becrnpucmpacmHas Mpemos CMOPOHQ, U38ECMHAA KAK MOCPEOHUK,
nposodum nepezosgopel U rnomoz2aem obeum CMOPOHAM pa3pewums Crop, UcCrnoas3ya memoods! nocpedHuyecmsa. B OaHHoU
cmameoe ocgewaemcs posb U 3HaYeHUe UHCmumyma Mmeouayuu 8 paspeuweHuu KOHpIUKmMos.
Abstract
Mediation is a process in which an independent, impartial third party, known as a mediator, negotiates and helps both
parties resolve a dispute using mediation techniques. This article highlights the role and importance of the institution of mediation
in conflict resolution.

Kalit so‘zlar: mediatsiya, vositachi, shaxs, muzokara, vositachilik, nizo, jarayon, nizolarni hal etish, mediatsiya institute,
mediatsiya texnologiyasi.

Knrouesble cnoea: meduauyus, meouamop, 4Yeso8eK, Mepe2osopbi, Meoduayus, Criop, MPoyecc, paspeweHue criopd,
UHCMuMym meouayuu, mexHos02us meduayuu.

Key words: mediation, mediator, person, negotiations, mediation, dispute, process, dispute resolution, mediation institute,

mediation technology.

KIRISH

Mediatsiya deganda vositachi sifatida tanilgan mustaqil, holis uchinchi shaxs muzokaralarni
olib boradigan va har ikki tarafga vositachilik usullari yordamida nizoni hal qilishda yordam
beradigan jarayon tushuniladi. Biroq, ular nizoni mustaqil ravishda hal qilishlari mumkin emas.
Mediatorning vazifasi nizolashayotgan tomonlarga ularning shaxsiy manfaatlari va muammolarini
hisobga olgan holda kelishuvga erishishda yordam berish va ikkala tomonning ehtiyojlarini
gondiradigan variantlar to‘plamini taqdim etishdir.

ADABIYOTLAR TAHLILI

Qonunni rivojlantirish tarixida Vavilon, Qadimiy Gretsiya va Qadimiy Rimda mediatsiyani qo
‘llash qayd etilgan. Rim huqugida Yustinian kodeksidan boshlab (miloddan avvalgi VI asr) bahs-
munozaralarni hal qilish uchun vositachilik tan olingan. Mediatsiya texnologiyasi asosan savdoda
go ‘llanilgan. Rimliklar bahs-munozaralarni hal giluvchi mutaxassislarni “medium” — “vositachi” so‘zi
bilan ifodalashgan. Vositachilarga alohida hurmat bilan munosabatda bo ‘lishgan. Ularni dohiylar
va ruhoniylar bilan bir gatorga qo‘yishgan. Zamonaviy tushunchalarda mediatsiya XX asrning
ikkinchi yarmida AQSh, Avstraliya va Buyuk Britaniyada rivojlana boshlagan. Yevropada
mediatorlar oilaviy munozaralarni hal qgilishga jalb gilingan.

BMT ustavining 33-moddasida mediatsiya (vositachilik) nizolarni hal etish vositasi sifatida
tan olingan. Shuningdek, Yevropa parlamenti va kengashining 2008-yilgi 52-direktivasida fugarolik
va tijorat nizolarida mediatsiya tushunchasiga quyidagicha ta’rif beriladi: “taraflar boshlab bergan
yoki sud tomonidan tayinlangan yoxud milliy gonunchilik bilan belgilanganidan qat’i nazar, ikki yoki
undan ortiq nizolashuvchi taraflarning nizoni hal etish to‘g’risida kelishuvga erishish maqgsadida
uchinchi shaxsga murojaat etish jarayonidir”.

Mediatsiyaning magsadi — nizolashuvchi taraflarning nizolarini mustaqil, o‘zaro foydali
shartlar asosida hal etish imkoniyatini topishga ko‘maklashishdan iborat bo'lib, uning asosiy

tamoyillariga ixtiyoriylik, taraflarning tengligi, betaraflik, mediatorning xolisligi, maxfiylik kabilar
kiradi. Mediatsiya jarayoni muzokaralardan iborat bo‘lib, uning muvaffaqiyati nafaqat taraflarning
kelishmovchiliklarini hal etishga bo‘lgan irodasi va intilishi, balki mediatorning tajribasi va
mahoratiga ham bog’liqdir. Umuman olganda, mediatsiya — bahs-munozaralarni uchinchi betaraf
tomon ishtirokida tartibga solishga doir huqugiy texnologiya. Ushbu yo‘nalish o‘zining ma’lum bir
shartlari va tamoyillariga ega. Masalan: tomonlarning teng huquqliligi; ixtiyoriylik; hurmat
konfidensiallik; jarayonning shaffofliligi; mediatorningxolisligi.

Mediatsiya suddan tashqari tartibda, bahs-munozarani sud tartibida ko'rib chiqish
jarayonida, sudning qaror chigarish uchun zalni tark etishidan oldin. Agar gap Hakamlik sudi
haqida ketayotgan bo‘lsa, shakl xuddi shunday bo‘ladi. Mediatsiyada ishtirok etish fakti aybga igror
bo‘lishning isboti hisoblanmaydi. Mediatsiyaga nisbatan jamiyatda vujudga kelgan ehtiyoj o‘tgan
asrda yangi kasb — mediatorlarning shakllanishiga olib kelgan. Mediatorlar dalillarni tekshirmaydi
va taraflarning talablari gonuniyligiga baho bermaydi, aksincha, ularning asosiy vazifasi — taraflar
o‘rtasida bir-birlarini tushunishga, taraflar uchun maqbul shartlarda muammoni hal etish
imkoniyatlarini izlash va hal etishga ko‘maklashishdan iboratdir. Mediatsiya — majburiy kuchga ega
bo‘imagan, taraflarning ixtiyoriyligiga asoslangan konfidensial jarayon. U nizolashayotgan
taraflarning ixtiyoriga ko‘ra tanlab olingan betaraf uchinchi shaxsning vositachiligida sharthomaviy
huquqiy munosabatlardan kelib chigqan nizoni o‘zaro murosa — yarashuv yo'li bilan huquqiy
asosda hal etish jarayonidir. Betaraf uchinchi shaxs — mediator.

Mamlakatimizda bozor iqtisodiyotiga asoslangan munosabatlar rivojlanib borar ekan, bozor
munosabatlarining sub’ektlari o‘rtasida turli nizolar vujudga kelishi tabiiy holat sanaladi. Amaliyot
ham oilaviy huqugiy munosabatlardan kelib chigayotgan nizoli holatlar kam emasligini
ko‘rsatmoqda. Bu kabi nizolashayotgan taraflar masalaning yechimini topish magsadida an’anaviy
yo'Ini tanlashga, ya’ni sudga murojaat qilishlariga to‘g’ri keladi. Hozirgi kunda rivojlangan xorijiy
davlatlar huquqgiy tizimida nizoni sudgacha olib bormasdan, muqobil yo‘l bilan hal qilishga
garatilgan mediatsiya yarashtiruv protsedurasi alohida ahamiyat kasb etmoqda.

O‘zbekistonda ham chinakam bozor mexanizmlarining joriy qilinishi va amalga oshirilishi
bozor munosabatlarining har bir sohasini tartibga soluvchi zarur huqugiy zamin yaratilishini talab
giladi. Avvalo mediatsiya tushunchasiga alohida to‘xtaladigan bo‘lsak, ko‘pchilikka tanish bo'lib
ulgurgan bu so‘z lotin tilidagi “mediare” so‘zidan olingan bo'lib, “vositachilik qilish, kelishtirish
magsadida aralashish” degan ma’nolarni bildiradi. Mediatsiya - bu bir birini tushunish va nizoli
holatni bartaraf etuvchi bitim tuzishga erishish magsadida xolis shaxs - mediator (vositachi)
ishtirokida taraflarning erkin muzokaraga kirish yo'li bilan nizoni mugobil hal qilish usulidir.
Yugqorida takidlab o'tilganidek dastlab ilk marotaba Vavilon, Qadimiy Gretsiya va Qadimiy Rimda
mediatsiyani qo'llanilgani isbotlangan. Aynigsa Rim huqugida Yustinian kodeksidan boshlab
(miloddan avvalgi VI asr) bahs-munozaralarni hal qilish uchun vositachilik tan olingan.
Vositachilarga yuqori hurmat bilan munosabatda bo‘lishgan. Ularni hattoki ruhoniylar bilan bir
gatorga qo‘yishgan. Mediatsiya texnologiyasi asosan savdoda qo‘llanilgan. Endilikda mediatsiya
instituti — ko‘plab davlatlar huqugiy voqeligining ajralmas qismi hisoblanadi. Zamonaviy
tushunchalarda mediatsiya XX asrning ikkinchi yarmida AQSh, Avstraliya va Buyuk Britaniyada
rivojlana boshlagan.

Mediatsiyaning yanada rivojlanishi va dunyo bo‘ylab keng yoyilishiga hozirgi Amerika
modeli ulkan ta’sir ko‘rsatdi. Jahonning aksariyat davlatlarida nizolarni hal gilishning muqobil
usullaridan biri mediatsiya qonun bilan tartibga solingan bo'lib, nizolarning asosiy gismi sudga
murojaat etilmasdan muzokaralar yo'li bilan hal gilib kelinmoqgda. nizolashuvchi shaxslar mediatorni
o‘zlari tanlaydilar va mediatsiya jarayoniga ixtiyoriy kirishadilar. Sudda taraflar sudyani tanlay
olmaydi, sudga esa faqat yashash joylari bo‘yicha murojaat gilishga majburlar; agar sudning
vazifasi taraflarning qaysi biri hag yoki aybdorligini aniglashdan iborat bo‘lsa, mediatsiya
taraflarning kelishuviga erishishga hamda mediatorning yordami bilan nizoni hal gilishning turli hil
yechimlarini muhokama qilishga garatilgan; sudda nizolashayotgan taraflar sud garoridan norozi
bo‘lgan taqdirlarida ham uni bajarishga majburlar.

Mediatsiyada barcha qarorlar fagat taraflarning o‘zaro kelishuvi asosida qabul gilinadi va
ular ixtiyoriy ravishda uni bajarish majburiyatini oladilar; mediatsiya sud jarayoniga nisbatan maxfiy
tarzda o'‘tkaziladi va har bir taraf istagan vagtida uni davom ettirishdan bosh tortishi mumkin, sudda
esa aksincha, muzokaralarni istalgan vaqtda tugatib bo‘lmaydi, jarayon ham oshkora bo‘ladi;

sudlarning ish hajmi shu darajada yuqoriki, ishlarni ko'rib chigish bir necha oy va undan ortiq
vaqtga cho‘zilib ketadi, mediatsiya jarayoni esa juda gisqa muddatda ham yakunlanishi mumekin;
mediatsiya sud jarayoniga garaganda har tomonlama tejamli bo‘ladi. Mediatsiya sud jarayonining
mugobil usuli bo'lib, sudga nisbatan qator farglarga ega: mediatsiyada taraflar istaganlaricha
barcha masalalarni bemalol muhokama qiladilar; sud jarayoni protsessual qonunlar doirasida
o‘tkaziladi, qaror fagat qonunga asoslanib gabul gilinadi, mediatsiyada esa qarorni taraflarning
o‘zlari gabul giladilar. Mediatsiya nazariy jihatdan nizolarni hal qilishning arzon va tezkor shakli
hamda sud jarayoniga norasmiy alternativ hisoblanadi.

Mediatsiya nizolarni hal qilishning boshqa usullari, xususan nizolarni sud tartibida hal
gilishdan o'zining bir gator afzalliklari bilan ajralib turadi. Jumladan, nizolarni hal gilishning muqobil
protsedurasi sifatida, mojaro ishtirokchilariga nizolarni hal qilish variantlarini mustaqil ravishda
belgilash huquqini berish kabi afzalliklarga ega. Shu bilan birga, nizo tomonlari moliyaviy
mezonlari, ragobatbardoshligi, bozor narxlari va ishbilarmonlik obro‘sini hisobga olgan holda
ularning tijorat ehtiyojlaridan kelib chigib manfaatli yechim to‘g’risida kelisha olishlari mumkin.
Mediator va sudyalar o‘rtasidagi farg tomonlarning da’volarini va ularning huquglarini belgilovchi
omillarni tahlil qilish uchun qo'llanilishi kerak bo‘lgan muayyan standartlar yoki qoidalarning
yo‘qgligidadir.

Mediatsiyaning yana bir afzalligi uning maxfiyligi, shuningdek vositachining tomonlarga
o‘zlariga mos keladigan har ganday yechimni ishlab chigishda yordam berish huquqidir. Mediatsiya
shartnomasi nizoli tomonlarning o‘zaro roziligi bilan tuziladi. Nizoni shu tarzda hal qilish to‘g’risidagi
band nizoni muzokaralar jarayonida hal gilishning eng qulay va sodda variantidir. Mediatsiyadan
foydalangan holda muzokaralar nizo yuzaga kelgan bosgichda, shuningdek nizoli tomonlar
nizolarni hal gilishning boshqga jarayonlariga, shu jumladan sud protseduralariga kirganda ham
foydalanishlari mumkin. Faoliyat ko‘rsatkichlariga ko‘ra, nizolarni mediatsiya usuli bilan hal gilish
nizoning barcha bosgichlarida muvaffaqiyatli bo‘ladi.

Intellektual mulk to‘g’risidagi nizolarda vositachilik gilish, aynigsa tomonlarning nizoni o‘zi
yoki nizoda ko‘rsatilgan faktlarni yoki intellektual mulk huquglarini sir saglashi yoki o‘ta muhim
bo‘lgan taqdirda dolzarb bo‘ladi.

NATIJA VA MUHOKAMA

Bugungi kunda yurtimizda, asosan, mediatsiya, hakamlik sudlari va apellatsiya kengashi
sudgacha nizolarni hal qgilish vositasi bo‘lib bormoqgda. Mediatsiya boshqa rivojlangan davlatlarning
huquaqiy tizimlarida, masalan, Angliya, Avstraliya, AQSh, Kanada va boshgalarda azaldan ma’lum
bo'lib kelgan. Rossiya Federatsiyasida XX| asrdan boshlab ommalasha boshladi. Shu bilan birga
O‘zbekiston Respublikasida ham mediatsiya instituti kirib keldi. Hugugshunos olimlarning fikriga
ko‘ra, mediatsiya, zamonaviy sharoitlarda keng targalgan va nizolarni hal qilish usuli sifatida muhim
ahamiyatga ega. Bizning huquqiy tizimimizda mediatsiya instituti Mediatsiya to ‘g’risidagi gonun
gabul qilinishi bilan tartibga solinadi. Mazkur qonun 2018-yil 3-iyulda qabul qilindi. “Mediatsiya
to‘g’risida”gi qgonunning magsadi nizolarni tartibga solishning mugobil usullarini rivojlantirish uchun
huqugiy shart-sharoitlar yaratish, sud tizimiga tushadigan ish hajmini kamaytirishdan iborat.

“Mediatsiya to‘g’risida’gi qonun 2019-yilning 1-yanvaridan amal qila boshladi. Shu
munosabat bilan jamiyatimiz ijtimoiy ongiga “mediatsiya” voqeligining, yangi institutining tub
mohiyatini singdirish, uning ahamiyatini, qadr — gimmatini hamda afzalliklarini keng jamoatchilikka
tushuntirish, izohlab berish o'ta dolzarb masalaga aylandi. Ushbu dolzarblikning boisi, bir
tomondan, dunyo miqyosida ko ‘plab xorijiy davlatlar amaliyotida mediatsiyaning yuqori samara
bilan qgo'llanilayotganligi, ikkinchi tomondan, xalgimizning tarixan shakllangan, biroq hozirda
anchayin unitilayozgan “murosai madora” degan qadriyati hamda an’analarini gayta jonlantirish
ehtiyoji kun tartibiga chigqanligidadir. Shunga ko‘ra, mediatsiya institutining nazariy — huquqiy
asoslarini, yuridik hamda ijtimoiy — ma’naviy tabiatini, mazmunini, prinsiplarini, strukturasini, o‘ziga
xos xususiyatlari hamda belgilarini, tasnifii(modellari)ni kompleks mushohada etish ham nazariy,
ham amaliy ahamiyat kasb etadi.

Ushbu gonun bilan fugarolik huqugiy munosabatlar, shu jumladan tadbirkorlik faoliyatini
amalga oshirish munosabati bilan kelib chigadigan nizolar, shuningdek yakka mehnat nizolari va
oilaviy huqugiy munosabatlardan kelib chigadigan nizolar, agar gonunda boshqacha qoida nazarda
tutiimagan bo'lsa, taraflarning mediatsiya qo'llash bilan bog‘lig munosabatlarga nisbatan,
taraflarning xohish-istagi asosida, suddan tashqari tartibda, nizoni sud tartibida ko‘rish jarayonida,
sud hujjatlarini gabul qilish uchun sud alohida boshqa xonaga kirguniga gadar, shuningdek sud

hujjatlari va boshqga organlar hujjatlarini ijro etish jarayonida mediatsiya tartibini qo‘llash mumkinligi
belgilandi. Mediatsiya jamoat manfaatlariga va mediatsiyada ishtirok etmayotgan uchinchi
shaxslarning huquq hamda gonuniy manfaatlariga dax| giladigan yoki daxl etishi mumkin bo‘lgan
nizolarga nisbatan tatbiq gilinmaydi.
HULOSA

Umuman olganda, mediatsiya nizolarni hal qilishning boshqga usullari, xususan nizolarni sud
tartibida hal gilishdan o'zining bir qator afzalliklari bilan ajralib turadi. Birinchidan, nizolarni
mediatsiya vositasida hal qilish sud tartibiga nisbatan ancha gisqga muddatlarda amalga oshiriladi.
“‘Mediatsiya to‘g’risida”gi Qonunning 23-moddasida mediator va taraflar mediatsiya tartib-taomili
ottiz kundan ortig bo‘lmagan muddatda tugallanishi uchun barcha mumkin bo‘lgan choralarni
ko'rishi kerakligi, zarur bo‘lgan taqdirda, mediatsiya tartib-taomilini amalga oshirish muddati
taraflarning o'zaro roziligi bilan o'ttiz kungacha uzaytirilishi mumekinligi belgilangan. lkkinchidan,
mediatsiya tartib-taomillari go‘llanilganda ishga taallugli barcha ma’lumotlar mutlaqgo sir tutiladi.
O'rtadagi nizo va unga oid faktlardan faqgatgina taraflar va ularning vakillari hamda mediator
xabardor bo'lishi mumkin va ularga qonun bilan bu axborotlarni oshkor gqilmaslik majburiyati
yuklatiladi. Maxfiylik prinsipi aynigsa oilaviy nizolar hamda tadbirkorlik faoliyati bilan bog’liq
munosabatlardan kelib chigadigan nizolarda muhim ahamiyatga yega. Nizoni mediatsiya usulida
hal qilish bunday salbiy ogibatlardan ishonchli himoya bo‘lib xizmat giladi. Uchinchidan, mediatsiya
vositasida hal gilinadigan nizolarda har ikkala taraf uchun ham maqbul kelishuvga erishiladi.

